g

W Gabra tal-gurisprudenza

SENTENZA TAL-QORTI TAL-GUSTIZZJA (Ir-Raba’ Awla)

16 ta’ Marzu 2023 *

“Rinviju ghal dec¢izjoni preliminari — Proprjeta intellettwali — Drittijiet ta’ varjetajiet ta’ pjanti —
Regolament (KE) Nru 2100/94 — Deroga prevista fl-Artikolu 14(3) — Artikolu 94(2) — Ksur —
Dritt ghal kumpens — Regolament (KE) Nru 1768/95 — Artikolu 18(2) — Kumpens
ghad-dannu — Ammont minimu fil-forma ta’ somma f'daqqa kkalkolat fuq il-bazi ta’ erba’ darbiet
it-tariffa tal-licenzja — Kompetenza tal-Kummissjoni Ewropea — Invalidita”

Fil-Kawza C-522/21,
li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-Pfilzisches Oberlandesgericht Zweibriicken (il-Qorti Regjonali Superjuri Palatina ta’
Zweibriicken, il-Germanja), permezz ta’ decizjoni tat-18 ta’ Awwissu 2021, li waslet fil-Qorti
tal-Gustizzja fl-24 ta” Awwissu 2021, fil-procedura
MS
Vs
Saatgut-Treuhandverwaltungs GmbH,

IL-QORTI TAL-GUSTIZZJA (Ir-Raba’ Awla),

komposta minn C. Lycourgos, President tal-Awla, L.S. Rossi, J.-C. Bonichot, S. Rodin u O.
Spineanu-Matei (Relatric¢i), Imhallfin,

Avukat Generali: M. Szpunar,

Registratur: S. Beer, Amministratrici,

wara li rat il-procedura bil-miktub u wara s-seduta tal-14 ta’ Lulju 2022,
wara li kkunsidrat l-osservazzjonijiet ipprezentati:

— ghal MS, minn N. Kiister, Rechtsanwalt,

— ghal Saatgut-Treuhandverwaltungs GmbH, minn E. Trauernicht u K. von Gierke,
Rechtsanwilte,

— ghall-Kummissjoni Ewropea, minn A. C. Becker, B. Eggers u G. Koleva, bhala agenti,

* Lingwa tal-kawza: il-Germaniz.

wara li semghet il-konkluzjonijiet tal-Avukat Generali, ipprezentati fis-seduta tas-27 ta’
Ottubru 2022,

taghti l-prezenti

Sentenza

It-talba ghal dec¢izjoni preliminari tirrigwarda l-validita tal-Artikolu 18(2) tar-Regolament
tal-Kummissjoni (KE) Nru 1768/95 tal-24 ta’ Lulju 1995 li jimplimenta regoli dwar l-ezenzjoni
agrikola prevista fl-Artikolu 14(3) tar-Regolament tal-Kunsill (KE) Nru 2100/94 dwar drittijiet
Komunitarji rigward varjetajiet ta’ pjanti (GU Edizzjoni Speéjali bil-Malti, Kapitolu 3, Vol. 18,
p. 63), kif emendat bir-Regolament tal-Kummissjoni (KE) 2605/98 tat-3 ta’ Dicembru 1998 (GU
Edizzjoni Spe¢jali bil-Malti, Kapitolu 3, Vol. 24, p. 162), (iktar 'il quddiem ir-“Regolament
Nru 1768/95”), rigward l-ewwel sentenza tal-Artikolu 94(2) tar-Regolament tal-Kunsill (KE)
Nru 2100/94 tas-27 ta’ Lulju 1994 dwar drittijiet ta’ varjetajiet ta’ pjanti fil-Komunita (GU
Edizzjoni Spe¢jali bil-Malti, Kapitolu 3, Vol. 16, p. 390).

Din it-talba tressqet fil-kuntest ta’ tilwima bejn MS u Saatgut Treuhandverwaltungs GmbH (iktar
il quddiem “STV”) dwar il-kalkolu tal-ammont tal-kumpens ghad-dannu mgarrab minn din
tal-ahhar, li jirrizulta mill-kultivazzjoni illegali tal-varjeta tax-xghir tax-xitwa KWS Meridian minn
MS.

I1-kuntest guridiku

Ir-Regolament Nru 2100/94

L-Artikolu 11 tar-Regolament Nru 2100/94, intitolat “Jedd ghal drittijiet tal-Komunita
tal-varjetajiet ta’ pjanti”, jipprovdi, fil-paragrafu 1 tieghu:

“Il-persuna li tkun kabbret, jew skopriet jew zviluppat il-varjetajiet, jew is-successur tieghu fit-titolu,
it-tnejn li huma - il-persuna u s-successur tieghu — hawnhekk izjed il quddiem imsejha ‘dak li
jkabbar’, ikunu ntitolati ghad-dritt tal-Komunita tal-varjetajiet ta’ pjanti.”

L-Artikolu 13 ta’ dan ir-regolament, intitolat “Drittijiet tad-detentur ta’ dritt tal-Komunita
tal-varjetajiet ta’ pjanti u atti pprojbiti”, jipprevedi, fil-paragrafi 1 sa 3 tieghu:

“1. Dritt tal-Komunita tal-varjetajiet ta’ pjanti ghandu jkollu l-effett li d-detentur jew id-detenturi
ta’ dritt tal-Komunita tal-varjetajiet ta’ pjanti, hawnhekk izjed ’il quddiem imsejjah “id-detentur”,
ikollu d-dritt li jaghmel I-atti stabbiliti fil-paragrafu 2.

2. Minghajr pregudizzju ghad-dispozizzjonijiet ta’ l-Artikolu 15 u 16, l-atti li gejjin dwar
kostitwenti tal-varjetajiet, jew materjal mahsud tal-varjetajiet protetti, hawnhekk izjed ’il

quddiem imsejjah “il-materjal”, ghandu jehtieg l-awtorizzazzjoni tad-detentur:

a) produzzjoni jew riproduzzjoni (moltiplikazzjoni);

[...]

Id-detentur jista’ jqieghed fis-suq l-awtorizzazzjoni tieghu suggett ghal kondizzjonijiet u
limitazzjonijiet.

3. Id-dispozizzjonijiet tal-paragrafu 2 ghandhom japplikaw dwar materjal mahsud biss jekk dan
kien akkwistat permezz ta’ l-uzu awtorizzat ta’ kostitwenti tal-varjetajiet protetti, u sakemm
id-detentur kellu opportunita ragonevoli li jezercita id-dritt tieghu dwar l-imsemmija kostitwenti
ta’ varjetajiet.”

L-Artikolu 14 tal-imsemmi regolament, intitolat “Deroga mid-dritt tal-Komunita tal-varjetajiet ta’
pjanti”, jipprovdi:

“l. Minkejja I-Artikolu 13(2), u ghall-ghanijiet tal-harsien tal-produzzjoni agrikola, il-bdiewa
huma awtorizzati li juzaw ghal ghanijiet ta’ propagazzjoni fl-ghalqa, fuq l-art taghhom il-prodott
tal-hsad li jkunu akkwistaw permezz taz-zergha, fuq l-art taghhom, materjal ta’ propagazzjoni ta’

varjetajiet minbarra varjetajiet mhallta jew sintetici, li jkunu skoperti minn dritt tal-Komunita
tal-varjetajiet ta’ pjanti.

2. Id-dispozizzjonijiet tal-paragrafu 1 ghandhom ikunu applikabbli biss ghal speci ta’ pjanti
agrikoli ta’:

[...]

b) ¢ereali:

[...]

Hordeum vulgare L. — Xghir
[...]

3. Kondizzjonijiet biex jaghtu effett lid-deroga li ghaliha jipprovdi l-paragrafu 1 u biex jitharsu
l-interessi legittimi ta’ dak li jkabbar u tal-bidwi, ghandhom ikunu stabbiliti, qabel id-dhul
fis-sehh ta’ dan ir-Regolament, fl-implimentazzjoni tar-regoli bis-sahha ta’ 1-Artikolu 114, fuq
il-bazi tal-kriterji li gejjin:

— M’ghandu jkun hemm l-ebda restrizzjoni kwantitattiva tal-livell ta’ l-art tal-bidwi sal-limitu
mehtieg ghall-htigijiet ta’ l-art,

— il-prodott tal-hsad jista’ jigi processat ghaz-zergha, jew mill-bidwi nnifsu jew permezz ta’
servizzi moghtija lilu, bla pregudizzju ghal xi restrizzjonijiet li 1-Istati Membri jistghu
jistabbilixxu dwar l-organizzazzjoni ta’ l-ipprocessar ta’ l-imsemmi prodott tal-hsad, b’'mod

partikolari sabiex tigi assigurata l-identita tal-prodott imdahhal ghall-ipprocessar b’dak li
jirrizulta mill-ipprocessar,

— bdiewa zghar ma jkunux mehtiega li jaghmlu xi hlas lid-detentur; |[...]

[...]

— bdiewa ohrajn ikunu mehtiega li jhallsu hlas xieraq lid-detentur, li ghandu jkun sensibilment
aktar baxx mill-ammont li jithallas ghall-produzzjoni licenzjata ta’ materjal ta’ propagazzjoni ta’

l-istess varjetajiet fl-istess qasam; il-livell attwali ta’ dan il-hlas xieraq jista’ jkun suggett
ghall-varjazzjoni matul iz-zmien, meta jittiehed akkont tal-limitu li jista’ jsir uzu mid-deroga
pprovduta fil-paragrafu 1 dwar il-varjetajiet ikkoncernati,

— is-sorveljar ta’ l-aderenza mad-dispozizzjonijiet ta’ dan 1-Artikolu jew mad-dispozizzjonijiet
adottati bis-sahha ta’ dan I-Artikolu ghandhom ikunu ir-risponsabbilta eskluziva
tad-detenturi;florganizzazzjoni ta’ dak is-sorveljar jistghu ma jipprovdux ghallghajnuna minn
korpi uffi¢jali,

— it-taghrif relevanti ghandu jkun ipprovdut lid-detenturi fuq talba taghhom, minn bdiewa u
dawk li jipprovdu s-servizzi ta’ l-ipprocessar; it-taghrif relevanti jista’ ugwalment jigi pprovdut
minn korpi ufficjali involuti fis-sorveljar ta’ produzzjoni agrikola, jekk dak it-taghrif ikun gie
miksub bil-mezz tat-taghmil orninarju ta’ xogholhom, minghajr pizijiet jew spejjez
addizzjonali. [...]”

L-Artikolu 94 tal-istess regolament, intitolat “Ksur tal-ligi”, huwa fformulat kif gej:

“1. Kull min:

a) jafftwa xi wiehed mill-atti stabbiliti fl-Artikolu 13(2) minghajr ma jkun intitolat biex jaghmel
dan, dwar varjeta li ghaliha ikun inghata dritt tal-Komunita tal-varjetajiet ta’ pjanti; jew

[...]

jista’ jigi mharrek mid-detentur biex jordna t-tnehhija ta’ dak il-ksur tal-ligi jew biex ihallas
kumpens ragonevoli jew it-tnejn.

2. Kull min jagixxi intenzjonalment jew b’'mod traskurat ghandu b’zieda jkun suggett li
jikkumpensa lid-detentur ghal kull hsara li tirrizulta minn dak l-att in kwistjoni. Fil-kazi ta’
negligenza hafifa, dawk il-pretensjonijiet jistghu jitnaqqsu skond il-grad ta’ dik in-negligenza
hafifa, b’dan izda mhux sal-limitu li jkunu anqas mill-vantagg mirbuh minnhom mill-persuna li
jkun ghamel dak il-ksur.”

L-Artikolu 114 tad-Direttiva 2100/94, intitolat “Regoli ohrajn ta’ l-implimentazzjoni”, jipprovdi,
fil-paragrafu 1 tieghu:

“Regoli dettaljati ta’ l-implimentazzjoni ghandhom jigu adottati ghall-ghan ta’ l-applikazzjoni ta’ dan
ir-regolament. [...]”

Ir-Regolament Nru 1768/95
Ir-Regolament Nru 1768/95 gie adottat abbazi tal-Artikolu 114 tar-Regolament Nru 2100/94.
L-Artikolu 5 tar-Regolament Nru 1768/95, intitolat “Livell ta’ hlas”, jipprovdi:

“1. Il-livell ta’ hlas gust li jrid isir lid-detentur skond 1-Artikolu 14(3), ir-raba’ iniz, tar-Regolament
[Nru 2100/94] jista’ jkun is-suggett ta’ kuntratt bejn id-detentur u 1-bidwi koncernat.

2. Meta kuntratt bhal dan ma’ jkunx gie finalizzat jew ma japplikax il-livell ta’ hlas ghandu jkun
sensibbilment inqas mill-ammont mitlub ghall-produzzjoni licenzjata ta’ materjal riproduttiv ta’
l-inqas kategorija li jikkwalifika ghal certifikazzjoni uffi¢jali, ta’ l-istess varjeta fl-istess zona.

[...]

4. Meta fil-kaz tal-paragrafu 2 il-livell tal-hlas ikun soggett ghal xi ftehim bejn
l-organizzazzjonijiet tas-sidien u l-bdiewa, [...] il-livelli miftehma ghandhom ikunu wzati bhala
linji ta’ gwida biex jigi stabbilit il-hlas li ghandu jsir fiz-zona u ghall-ispe¢ji koncernati, jekk dawk
il-livelli u l-kondizzjonijiet taghhom jkunu gew notifikati bil-miktub lill-Kummissjoni
mill-awtoritajiet rappresentattivi ta’ l-organizzazzjonijiet rilevanti u jekk fuq il-bazi tal-livelli
miftehma u l-kondizzjonijiet taghhom jkunu gew pubblikat [...].

5. Meta fil-kaz tal-paragrafu 2 xi ftehim li ghalih jirriferi -paragrafu 4 ma jkunx japplika, il-hlas li
ghandu jsir ghandu jkun ta’ 50 % tal-ammont imhallas ghall-produzzjoni licenzjata tal-materjal ta’
propagazzjoni kif specifikat fil-paragrafu 2.

Izda, jekk xi Stat Membru jkun innotifika lill-Kummissjoni qabel 1 ta’ Jannar 1999 bil-konkluzjoni
imminenti ta’ xi ftehim li ghalih jirreferi l-paragrafu 4 bejn 1-organizzazzjonijiet rilevanti mwaqqfa
flivell nazzjonali jew regjonali, il-hlas li ghandu jsir f'dik z-zona u ghall-ispecji koncernati ghandu
jkun ta’ 40 % minflok ta’ 50 % kif specifikat fuq, izda biss dwar l-uzu ta’ l-ezenzjoni agrikola
maghmula qabel l-implimentazzjoni ta’ dak il-ftehim u mhux aktar tard mill-1 ta’ April 1999.

[...]

L-Artikolu 17 ta’ dan ir-regolament, intitolat “Abbuz”, jipprevedi:

“Id-detentur jista’ jinvoka d-drittijiet moghtijin lilu permezz tad-dritt Komunitarju dwar varjeta ta’
pjanti kontra xi persuna li tikser xi kundizzjonijiet jew limitazzjonijiet li geghdin mad-deroga skond
1-Artikolu 14 tar-Regolament [Nru 2100/94] kif imsemmi f'dan ir-Regolament.”

L-Artikolu 18 tal-imsemmi regolament, intitolat “Pretensjonijiet spe¢jali skond il-ligi civili”,
jipprevedi:

“l. Persuna msemmija fl-Artikolu 17 tista’ titharrek mid-detentur sabiex jitwettqu l-obbligi
taghha skond I-Artikolu 14(3) tar-Regolament [Nru 2100/94] kif imsemmi fdan ir-Regolament.

2. Jekk din il-persuna ripetutament u intenzjonalment ma harsitx l-obbligu taghha skond
l-Artikolu 14(3) ir-raba’ inciz tar-Regolament [Nru 2100/94], fwahda jew iktar varjetajiet ta’
l-istess detentur, l-obbligu ta’ kumpens lid-detentur ghall kull hsara ohra li tista’ ssir skond
l-Artikolu 94(2) tar-Regolament [Nru 2100/94] ghandu jkopri mill-inqas somma wahda li tkun
kalkolata fuq il- bazi ta’ medja moltiplikata ghal erbgha darbiet, ta’ l-ammont li jithallas
ghall-produzzjoni licenzjata ta’ kwantita korrispondenti ta’ materjal riproduttiv ta’ varjetajiet
prottetti ta’ l-ispeci ta’ pjanti koncernati fl-istess lokalita, bla hsara ghall-hlas ta’ kumpens ghal xi
dannu ikbar.”

Il-kawza principali u d-domanda preliminari

STV hija grupp ta’ detenturi ta’ varjetajiet tal-pjanti protetti, li huwa inkarigat mill-membri tieghu
li jiddefendi d-drittijiet taghhom u, b’'mod partikolari, li jressaq fismu stess talbiet ghal
informazzjoni kif ukoll talbiet ghal hlas.

MS huwa bidwi li kkultiva, matul l-erba’ staguni ta’ kummercjalizzazzjoni 2012/2013 sa
2015/2016, il-varjeta tax-xghir tax-xitwa KWS Meridian, protetta skont ir-Regolament
Nru 2100/94.

STV ipprezentat rikors sabiex tikseb b'mod partikolari informazzjoni dwar din il-kultivazzjoni.
MS ipprovda, ghall-ewwel darba quddiem il-qorti tal-ewwel istanza, ic-¢ifri relatati
mal-operazzjonijiet tal-ghazla ta” din iz-zerriegha tal-varjeta tax-xghir tax-xitwa KWS Meridian
ghal dawn l-erba’ staguni, jigifieri, rispettivament, kwantitajiet ta’ 24.5, 26, 34 u 45.4 qantar ta’
zerriegha.

MS ghalhekk hallas, ghall-istaguni ta’” kummer¢jalizzazzjoni 2013/2014 sa 2015/2016, ammonti
korrispondenti ghat-tariffa dovuta ghall-uzu licenzjat ta’ zrieragh tal-varjeta tax-xghir tax-xitwa
KWS  Meridian u  kkalkolata  bl-istess mod  bhal dik ghall-istagun ta’
kummerd¢jalizzazzjoni 2015/2016, fejn dan l-ammont jikkorrispondi ghall-kumpens ragonevoli
fis-sens tal-Artikolu 94(1) tar-Regolament Nru 2100/94-.

STV talbet, ghat-tliet staguni ta’ kummercjalizzazzjoni inkwistjoni, il-hlas ta’ danni addizzjonali,
sa erba’ darbiet din it-tariffa, bhala kumpens previst fl-Artikolu 94(2) tar-Regolament
Nru 2100/94, moqri flimkien mal-Artikolu 18(2) tar-Regolament Nru 1768/95 (iktar ’il quddiem
id-“dispozizzjoni kkontestata”), billi jitnaggas minn dan l-ammont dak li jikkorrispondi
ghall-imsemmija tariffa mhallsa minn MS ghal dawn it-tliet staguni.

MS ikkontesta d-dritt ta’ STV ghal tali hlas. F'dan ir-rigward, huwa sostna, essenzjalment, li
d-dannu kkawzat lil STV kien gie kkumpensat bil-hlas tal-kumpens ragonevoli, fis-sens
tal-Artikolu 94(1) tar-Regolament Nru 2100/94, minflok il-hlas tal-ammont dovut
ghall-kultivazzjoni, stabbilit konformement mal-Artikolu 5(5) tar-Regolament Nru 1768/95.
Huwa sostna wkoll li l-impozizzjoni ta’ danni punittivi, generali u addizzjonali, ma kinitx konformi
mal-gurisprudenza tal-Qorti tal-Gustizzja.

Permezz ta’ sentenza tal-4 ta’ Dicembru 2020, il-Landgericht Kaiserslautern (il-Qorti Regjonali ta’
Kaiserslautern, il-Germanja) essenzjalment laqghet it-talba ta’ STV, filwaqt li pprecizat li rreferiet
ghat-termini ¢ari tad-dispozizzjoni kkontestata.

MS appella din is-sentenza quddiem il-Pfalzisches Oberlandesgericht Zweibriicken (il-Qorti
Regjonali Superjuri ta’ Zweibriicken, il-Germanja), il-qorti tar-rinviju. Skont MS, id-dispozizzjoni
kkontestata ghandha tigi invalidata, minhabba li ma hijiex konformi mal-Artikolu 94(2)
tar-Regolament Nru 2100/94, li ma jawtorizzax l-allokazzjoni, lid-detentur, ta’ danni punittivi
fil-forma ta’ somma f'daqqa, ekwivalenti, fdan il-kaz, ghal erba’ darbiet it-tariffa li tkun dovuta
ghall-produzzjoni licenzjata (iktar 'il quddiem it-“tariffa tal-licenzja”).

STV issostni li d-dispozizzjoni kkontestata ma tiksirx I-Artikolu 94(2) tar-Regolament
Nru 2100/94 u hija konformi mal-gurisprudenza tal-Qorti tal-Gustizzja.

II-qorti tar-rinviju tqis li d-de¢izjoni li hija ghandha tadotta tiddependi eskluzivament
mill-kwistjoni dwar jekk id-dispozizzjoni kkontestata hijiex valida. Wara li fakkret li regolament
adottat b’applikazzjoni ta’ regolament baziku, skont awtorizzazzjoni li tinsab fih, ma jistax
jidderoga mid-dispozizzjonijiet ta’ dan tal-ahhar, li minnu huwa dderivat, bir-riskju, jekk le, li jigi
annullat, hija tosserva li d-dispozizzjoni kkontestata, li permezz taghha 1-Kummissjoni ffissat
il-livell tal-kumpens minimu fil-forma ta’ somma f'daqqa sa erba’ darbiet it-tariffa tal-licenzja,
tista’ tikser 1-ewwel sentenza tal-Artikolu 94(2) tar-Regolament Nru 2100/94 u hija invalida fdan
is-sens.

Fdan ir-rigward, il-qorti tar-rinviju tirrileva li, sabiex jigi kkumpensat il-vantagg miksub
mill-awtur tal-ksur l-Artikolu 94(1) ta’ dan ir-regolament jipprevedi kumpens ragonevoli, li
jikkorrispondi ghall-ammont tat-tariffa tal-licenzja. Fdan il-kuntest, l-ewwel sentenza
tal-Artikolu 94(2) tal-imsemmi regolament jista’ jkollha tigi interpretata fis-sens li d-detentur
jista’ jkollu dritt ghal kumpens addizzjonali, fil-kaz ta’ ksur intenzjonat jew b’negligenza, biss jekk
juri konkretament tali dannu. Skont il-qorti tar-rinviju, mill-gurisprudenza tal-Qorti tal-Gustizzja
jidher li jirrizulta li l-iffissar, permezz ta’ regola generali, ta’ livell ta’ dannu minimu ma huwiex
kompatibbli mal-ewwel sentenza tal-Artikolu 94(2) tar-Regolament Nru 2100/94.

Huwa fdan il-kuntest li l-Pfdlzisches Oberlandesgericht Zweibriicken (il-Qorti Regjonali
Superjuri Palatina ta"Zweibriicken) iddecidiet li tissospendi l-proceduri u li taghmel lill-Qorti
tal-Gustizzja d-domanda preliminari segwenti:

“L-Artikolu 18(2) tar-Regolament [Nru 1768/95], sa fejn jipprovdi li livell minimu ta’ kumpens
ekwivalenti ghall-kwadruplu tat-tariffa tal-licenzja jista’ jintalab taht il-kundizzjonijiet imsemmija
fih, huwa kompatibbli mar-Regolament [Nru 2100/94], b’'mod partikolari mal-ewwel sentenza
tal-Artikolu 94(2) tieghu?”

Fuq l-ammissibbilta tat-talba ghal dec¢izjoni preliminari

Fl-osservazzjonijiet taghha, il-Kummissjoni, minghajr madankollu ma ssostni b’'mod espli¢itu li
t-talba ghal decizjoni preliminari hija inammissibbli, tosserva li ¢-¢irkustanzi madwar il-kawza
principali, kif jirrizultaw mid-dec¢izjoni tar-rinviju, huma ftit cari. Hija tistaqsi dwar il-kwistjoni
jekk, fdan il-kaz, il-kundizzjonijiet stabbiliti fl-Artikolu 14(1) tar-Regolament Nru 2100/94,
b’mod partikolari dawk dwar l-uzu tal-prodott tal-hsad ta’ varjeta protetta ghall-ghanijiet
tal-harsien tal-produzzjoni agrikola, ghal ghanijiet ta’ propagazzjoni, fl-ghalqa, fuq l-art tal-bidwi,
kinux issodisfatti matul l-istaguni ta’ kummercjalizzazzjoni 2013/2014 sa 2015/2016. Hija ssostni
li, jekk dan ma huwiex il-kaz, din id-dispozizzjoni u d-dispozizzjoni kkontestata ma humiex
rilevanti ghas-soluzzjoni tal-kawza prin¢ipali u r-risposta ghad-domanda preliminari ma hijiex
deciziva f'dan ir-rigward. Hija tenfasizza madankollu li I-kwistjoni dwar jekk il-kundizzjonijiet
fattwali stabbiliti f'dan 1-Artikolu 14 humiex osservati ghandha tigi evalwata biss mill-qorti
tar-rinviju, li ghandha l-obbligu li tistabbilixxi I-fatti rilevanti kollha.

Ghandu jitfakkar li, skont gurisprudenza stabbilita tal-Qorti tal-Gustizzja, fil-kuntest
tal-kooperazzjoni bejn din tal-ahhar u 1-qrati nazzjonali stabbilita fl-Artikolu 267 TFUE, hija biss
il-qorti nazzjonali, li tkun adita bit-tilwima u li jkollha tassumi r-responsabbilta ghad-dec¢izjoni
gudizzjarja li ghandha tinghata, li ghandha tevalwa, fid-dawl tal-karatteristici partikolari
tal-kawza, kemm il-htiega ta’ decizjoni preliminari sabiex tkun f'pozizzjoni li taghti s-sentenza
taghha kif ukoll ir-rilevanza tad-domanda li hija taghmel lill-Qorti tal-Gustizzja. B'’konsegwenza,
sa fejn id-domandi maghmula mill-qorti nazzjonali jirrigwardaw il-validita ta’ dispozizzjoni legali

tal-Unjoni, il-Qorti tal-Gustizzja hija, bhala princ¢ipju, mehtiega taghti decizjoni (sentenza
tas-16 ta’ Lulju 2020, Facebook Ireland u Schrems, C-311/18, EU:C:2020:559, punt 73 kif ukoll
il-gurisprudenza ¢citata).

Minn dan isegwi li d-domandi li jirrigwardaw id-dritt tal-Unjoni jibbenefikaw minn prezunzjoni
ta’ rilevanza. Ir-rifjut tal-Qorti tal-Gustizzja li tiddec¢iedi fuq talba ghal decizjoni preliminari
mressqa minn qorti nazzjonali huwa possibbli biss meta jidher b’'mod ¢ar li l-interpretazzjoni jew
l-evalwazzjoni tal-validita ta’ regola tal-Unjoni mitluba ma ghandha l-ebda relazzjoni mar-realta
jew mas-suggett tal-kawza principali, meta l-problema tkun ta’ natura ipotetika jew ukoll meta
1-Qorti tal-Gustizzja ma jkollhiex il-punti ta’ fatt u ta’ ligi mehtiega sabiex tirrispondi b’mod utli
ghad-domandi li jkunu sarulha (sentenza tat-28 ta’ April 2022, Caruter, C-642/20,
EU:C:2022:308, punt 29 u l-gurisprudenza ¢c¢itata).

Fdan il-kaz, mid-decizjoni tar-rinviju jirrizulta li 1-qorti nazzjonali ghandha dubji mhux fuq
ir-rilevanza tad-dispozizzjoni kkontestata sabiex tapplika ghall-kawza princ¢ipali, izda fuq
il-validita taghha fir-rigward tar-Regolament Nru 2100/94 u, b'mod partikolari, tal-ewwel
sentenza tal-Artikolu 94(2) tieghu. Mid-decizjoni tar-rinviju jirrizulta wkoll li MS sostna,
fl-ewwel istanza, li d-dannu kkawzat lil STV kien gie kkumpensat bil-hlas tal-kumpens
ragonevoli, fis-sens tal-Artikolu 94(1) tar-Regolament Nru 2100/94, minflok il-hlas tal-ammont
dovut skont il-kultivazzjoni, stabbilit konformement mal-Artikolu 5(5) tar-Regolament
Nru 1768/95. Issa, din l-ahhar dispozizzjoni tikkoncerna 1-livell ta’ hlas xieraq li ghandu jithallas
lid-detentur skont ir-raba’ inc¢iz tal-Artikolu 14(3) tar-Regolament Nru 2100/94, li jipprezupponi li
l-kundizzjonijiet sabbiliti fl-Artikolu 14(1) ta’ dan ir-regolament, b’'mod partikolari dawk dwar
l-uzu tal-prodott tal-hsad ta’ varjeta protetta sabiex tithares il-produzzjoni agrikola, ghal ghanjiet
ta’ propagazzjoni, fl-ghalqa, fuq l-art tal-bidwi, huma ssodisfatti. Fl-ahhar jirrizulta mid-dec¢izjoni
tar-rinviju li 1-partijiet fil-kawza principali jikkontestaw biss l-ammont tad-danni li ghandhom
jithallsu minhabba kultivazzjoni mhux awtorizzata.

Ghaldagstant, ma jidhirx, u iktar u iktar b’'mod manifest, li l-evalwazzjoni ta’ validita mitluba
mil-qorti tar-rinviju ma ghandha ebda relazzjoni mar-realta jew mas-suggett tal-kawza prin¢ipali,
jew li I-problema hija ta’ natura ipotetika.

B’konsegwenza, it-talba ghal decizjoni preliminari hija ammissibbli.

Fuq id-domanda preliminari

Permezz tad-domanda wahda taghha, il-qorti tar-rinviju tistagsi, essenzjalment, jekk
id-dispozizzjoni kkontestata hijiex valida fid-dawl tal-ewwel sentenza tal-Artikolu 94(2)
tar-Regolament Nru 2100/94, sa fejn tipprevedi, f'kaz ta” ksur repetut u intenzjonali tal-obbligu li
jithallas il-hlas xieraq, dovut skont ir-raba’ in¢iz tal-Artikolu 14(3) ta’ dan ir-regolament, kumpens
ghad-dannu mgarrab mid-detentur li jirrapprezenta tal-inqas ammont fil-forma ta’ somma
fdaqqa kkalkolat fuq il-bazi ta’ erba’ darbiet l-ammont medju migbur ghall-produzzjoni
licenzjata ta’ materjal ta’ propagazzjoni ta’ varjetajiet tal-pjanti protetti tal-ispeci vegetali
kkoncernata fl-istess regjun.

Ghandu jitfakkar li, skont l-Artikolu 13(2) tar-Regolament Nru 2100/94, l-awtorizzazzjoni
tad-detentur hija mehtiega, fir-rigward ta’ kostitwenti tal-varjetajiet, jew materjal mahsud
tal-varjetajiet  protetti, b’'mod partikolari ghall-produzzjoni jew ghar-riproduzzjoni
(multiplikazzjoni).

Madankollu, sabiex tithares il-produzzjoni agrikola, l-Artikolu 14(1) ta’ dan ir-regolament
jipprovdi li, b’deroga mill-obbligu li tinkiseb l-awtorizzazzjoni tad-detentur, il-bdiewa jistghu
juzaw, ghal ghanijiet ta’ propagazzjoni fl-ghalqa, fuq l-art taghhom il-prodott tal-hsad miksub
permezz tal-kultivazzjoni fuq l-art taghhom, ta’ materjal ta’ propagazzjoni ta’ varjetajiet protetti,
inkluzi fil-lista tal-ispeci ta’ pjanti agrikoli elenkati fl-Artikolu 14(2) tal-imsemmi regolament.
L-applikazzjoni ta’ din id-deroga hija suggetta li ¢erti kundizzjonijiet jigu ssodisfatti.

L-Artikolu 14(3) tar-Regolament Nru 2100/94, minn naha, jipprovdi li dawn il-kundizzjonijiet
huma stabbiliti fir-regoli ta’ implimentazzjoni msemmija fl-Artikolu 114 ta’ dan ir-regolament,
abbazi ta’ kriterji li jippermettu li jinghata effett lil din id-deroga u li jitharsu l-interessi legittimi
ta’ dak li jkabbar, iddefinit fl-Artikolu 11(1) tal-imsemmi regolament, u tal-bidwi u, min-naha
l-ohra, jistabbilixxi dawn id-diversi kriterji. Fost dawn tal-ahhar hemm dak stabbilit fir-raba’ inc¢iz
tal-Artikolu 14(3) tal-istess regolament li jikkonsisti fil-hlas, lid-detentur, ta’ hlas xieraq
derogatorju dovut skont dan l-uzu (iktar ’il quddiem il-“hlas xieraq derogatorju”). Dan il-hlas
ghandu jkun b’'mod sinjifikattiv inqas mill-ammont tat-tariffa tal-licenzja.

Bidwi li jaga’ taht ir-raba’ inciz tal-Artikolu 14(3) tar-Regolament Nru 2100/94 izda li ma jhallasx
ir-remunerazzjoni msemmija fih lid-detentur ma jistax jibbenefika mid-deroga prevista
fl-Artikolu 14(1) ta’ dan ir-regolament u ghandu jitqies li jwettaq, minghajr ma jkun gie
awtorizzat, wiehed mill-atti msemmija fl-Artikolu 13(2) ta’ dan ir-regolament. Skont
l-Artikolu 94(1) tal-imsemmi regolament, dan il-bidwi jista’ jigi mharrek mid-detentur sabiex
jitnehha dak il-ksur tal-ligi jew biex ihallas kumpens ragonevoli jew it-tnejn. Fkaz li jagixxi
intenzjonalment jew b’'mod negligenti, il-bidwi huwa obbligat, barra minn hekk, li jikkumpensa
d-dannu mgarrab mill-imsemmi detentur, konformement mal-Artikolu 94(2) tal-istess
regolament (ara, f'dan is-sens, is-sentenza tal-25 ta’ Gunju 2015, Saatgut-Treuhandverwaltung,
C-242/14, EU:C:2015:422, punt 22 u l-gurisprudenza ccitata).

Sa fejn ir-Regolament Nru 1768/95 huwa intiz li jippreciza 1-kriterji stabbiliti fl-Artikolu 14(3)
tar-Regolament Nru 2100/94 u li, fl-ezercizzju tal-kompetenzi ta’ implimentazzjoni taghha,
il-Kummissjoni hija awtorizzata tadotta l-mizuri ta’ applikazzjoni kollha necessarji jew utli
ghall-implimentazzjoni ta’ dan l-ahhar regolament, madankollu sakemm, b’mod partikolari, ma
jkunux kuntrarji ghalih (ara, f'dan is-sens, is-sentenza tal-15 ta’ Ottubru 2014, Il-Parlament vs
[I-Kummissjoni, C-65/13, EU:C:2014:2289, punt 44 u l-gurisprudenza c¢¢itata), ghandu jigi
ddeterminat jekk, billi pprovdiet, permezz tad-dispozizzjoni kkontestata, ammont minimu
fil-forma ta’ somma fdaqqa ghal kumpens tad-dannu mgarrab mid-detentur, il-Kummissjoni
kisritx 1-Artikolu 94(2) tar-Regolament Nru 2100/94, kif interpretat mill-Qorti tal-Gustizzja.

Mill-gurisprudenza tal-Qorti tal-Gustizzja jirrizulta li 1-Artikolu 94 tar-Regolament Nru 2100/94
jibbaza dritt ghal kumpens favur id-detentur tal-jedd ghal drittijiet Komunitarji ta’ varjeta ta’
pjanta li huwa, mhux biss shih, izda jistrieh, barra minn hekk, fuq bazi oggettiva, jigifieri jkopri biss
id-dannu li jirrizulta minn ta’ att ta’ ksur ta’ din il-kisba, minghajr ma dan l-artikolu jista’ jservi
bhala bazi ghall-impozizzjoni ta’ somma fdaqqa addizzjonali minhabba ksur (ara, fdan is-sens,
is-sentenza tad-9 ta’ Gunju 2016, Hansson, C-481/14, EU:C:2016:419, punti 33 u 43).

Ghalhekk, 1-Artikolu 94 tar-Regolament Nru 2100/94 ma jistax jigi interpretat sabiex jista’ jservi
ta’ bazi legali, ghall-benefic¢ju ta’ dan id-detentur, ghall-kundanna tal-awtur tal-ksur ghal danni
ta’ natura punittiva, iffissati b’'rata fissa (sentenza tad-9 ta’ Gunju 2016, Hansson, C-481/14,
EU:C:2016:419, punt 34).

Ghall-kuntrarju, il-portata tal-kumpens dovut skont dan I-Artikolu 94 ghandha tirrifletti b'mod
preciz, sa fejn ikun possibbli, id-danni reali u certi sostnuti mill-imsemmi detentur minhabba
l-ksur (sentenza tad-9 ta’ Gunju 2016, Hansson, C-481/14, EU:C:2016:419, punt 35).

Fil-fatt, minn naha, 1-Artikolu 94(1) tar-Regolament Nru 2100/94 ghandu l-ghan li jikkumpensa
finanzjarjament il-vantagg li jikseb l-awtur tal-ksur, fejn dan il-vantagg jikkorrispondi
mal-ammont ekwivalenti ghat-tariffa tal-licenzja li huwa ma kienx hallas. F'dan ir-rigward,
il-Qorti tal-Gustizzja specifikat li din id-dispozizzjoni ma tipprovdix il-kumpens ghal danni hlief
dawk marbuta man-nuqqas tal-hlas ta’ “kumpens ragonevoli” fis-sens ta’ din id-dispozizzjoni
(sentenza tad-9 ta’ Gunju 2016, Hansson, C-481/14, EU:C:2016:419, punt 31 u l-gurisprudenza
¢citata).

Min-naha l-ohra, 1-Artikolu 94(2) tar-Regolament Nru 2100/94 jikkoncerna d-dannu li l-awtur
tal-ksur “b’zieda” huwa obbligat 1li jikkumpensa lid-detentur fil-kaz ta’ ksur imwettaq
“intenzjonalment jew b’mod traskurat” (sentenza tad-9 ta’ Gunju 2016, Hansson, C-481/14,
EU:C:2016:419, punt 32).

Fir-rigward tal-portata tal-kumpens ghad-dannu subit, previst fl-Artikolu 94(2) tar-Regolament
Nru 2100/94, il-Qorti tal-Gustizzja rrilevat li huwa d-detentur tal-varjeta suggetta ghal ksur li
ghandu jipproduc¢i l-provi li juru li d-dannu tieghu jeccedi l-elementi koperti mill-kumpens
ragonevoli previst fil-paragrafu 1 ta’ dan l-artikolu (sentenza tad-9 ta’ Gunju 2016, Hansson,
C-481/14, EU:C:2016:419, punt 56).

F’dan ir-rigward, l-ammont tat-tariffa tal-licenzja ma jistax iservi bhala bazi ghall-evalwazzjoni ta’
dan id-dannu. Fil-fatt, tali tariffa tippermetti l-kalkolu tal-kumpens ragonevoli previst
fl-Artikolu 94(1) tar-Regolament Nru 2100/94 u ma ghandhiex necessarjament rabta mad-dannu
li jibga® mhux ikkumpensat (ara, fdan is-sens, is-sentenza tad-9 ta’ Gunju 2016, Hansson,
C-481/14, EU:C:2016:419, punt 57).

Fi kwalunkwe kaz, hija l-qorti adita li ghandha tevalwa jekk id-danni invokati mid-detentur
tal-varjeta suggetta ghal ksur, jistghux jigu pprovati bi precizjoni jew jekk hemmx lok li jsir
l-iffissar ta’ ammont fil-forma ta’ somma fdaqqa, li jirrifletti ghall-ahjar ir-realta ta’ dawn
id-danni (sentenza tad-9 ta’ Gunju 2016, Hansson, C-481/14, EU:C:2016:419, punt 59).

Huwa fid-dawl ta’ dawn il-kunsiderazzjonijiet li ghandha tigi ezaminata l-validita, fid-dawl
tal-ewwel sentenza tal-Artikolu 94(2) tar-Regolament Nru 2100/94, tad-dispozizzjoni kkontestata.

Fl-ewwel lok, ghandu jigi rrilevat li d-dispozizzjoni kkontestata tistabbilixxi ammont minimu
fil-forma ta’ somma fdaqqa kkalkolat b’riferiment ghall-ammont medju tat-tariffa tal-licenzja,
filwaqt li l-ammont ta’ din it-tariffa ma jistax iservi per se bhala bazi ghall-evalwazzjoni
tad-dannu skont 1-Artikolu 94(2) tar-Regolament Nru 2100/94, kif tfakkar fil-punt 42 ta’ din
is-sentenza.

Fit-tieni lok, l-istabbiliment ta’ ammont minimu fil-forma ta’ somma fdaqqa ghall-kumpens
tad-dannu mgarrab mid-detentur jimplika, kif indikat il-Kummissjoni bi twegiba ghal mistogsija
maghmula mill-Qorti tal-Gustizzja, li dan id-detentur ma huwiex obbligat li jipprova l-portata
tad-dannu subit, izda biss l-ezistenza ta’ ksur, repetut u intenzjonali, tad-drittijiet tieghu. Issa, kif
tfakkar fil-punti 38 u 41 ta’ din is-sentenza, il-kumpens skont 1-Artikolu 94 tar-Regolament
Nru 2100/94 ghandu jirrifletti precizament, sa fejn huwa possibbli, id-danni reali u certi subiti

minn tali detentur li ghandu jipproduci l-provi li juru li d-dannu msemmi fil-paragrafu 2 ta’ dan
l-artikolu je¢c¢edi l-elementi koperti mill-kumpens ragonevoli previst fil-paragrafu 1 tal-imsemmi
artikolu.

L-istabbiliment ta’ ammont minimu fil-forma ta’ somma f'daqqa jimplika wkoll li tigi stabbilita
prezunzjoni inkonfutabbli fir-rigward tal-portata minima ta’ dan id-dannu u jillimita s-setgha
diskrezzjonali tal-qorti, peress li din tal-ahhar tista’ biss izzid l-ammont minimu fil-forma ta’
somma f'daqqa stabbilit mid-dispozizzjoni kkontestata, izda mhux tnaqqsu, u dan, kif
irrikonoxxiet il-Kummissjoni fit-twegiba ghal mistogsija maghmula mill-Qorti tal-Gustizzja matul
is-seduta dwar dan il-punt, anki jekk id-dannu reali jista’ jigi facilment stabbilit u jirrizulta li huwa
inqas minn dan l-ammont minimu fil-forma ta’ somma f'daqqa.

Fl-ahhar, konformement mal-gurisprudenza mfakkra fil-punt 43 ta’ din is-sentenza, il-kumpens
skont 1-Artikolu 94(2) tar-Regolament Nru 2100/94 jista’ jigi ffissat fil-forma ta’ somma fdaqqa
biss abbazi ta’ evalwazzjoni tal-qorti adita. Ghaldagstant, billi tipprevedi ammont minimu
fil-forma ta’ somma fdaqqa sabiex jigi kkumpensat id-dannu mgarrab mid-detentur,
id-dispozizzjoni kkontestata tillimita wkoll f'dan ir-rigward is-setgha diskrezzjonali ta’ din il-qorti.

Fit-tielet lok, filwaqt li, kif tfakkar fil-punti 37 u 38 ta’ din is-sentenza u hekk kif irrileva 1-Avukat
Generali fil-punt 83 tal-konkluzjonijiet tieghu, il-portata tal-kumpens dovut skont 1-Artikolu 94
tar-Regolament Nru 2100/94 ghandha tirrifletti precizament, sa fejn huwa possibbli, id-danni
reali u certi subiti mid-detentur, minghajr ma twassal ghal kundanna ta’ natura punittiva,
id-dispozizzjoni kkontestata tista’, billi tistabbilixxi I-livell tal-kumpens ghal tali dannu ghal
ammont minimu fil-forma ta’ somma f'daqqa kkalkolat fuq il-bazi ta’ erba’ darbiet l-ammont
medju tat-tariffa tal-licenzja, twassal ghall-ghoti ta’ danni ta’ natura punittiva.

Fir-raba’ lok, fir-rigward tal-argumenti tal-Kummissjoni bbazati fuq is-sentenza tal-25 ta’
Jannar 2017, Stowarzyszenie Otawska Telewizja Kablowa (C-367/15, EU:C:2017:36), kif irrileva
l-Avukat Generali fil-punti 87 u 88 tal-konkluzjonijiet tieghu, il-kawza li tat lok ghal din
is-sentenza kienet tirrigwarda l-interpretazzjoni tad-Direttiva 2004/48/KE tal-Parlament
Ewropew u tal-Kunsill tad-29 ta’ April 2004 fuq l-infurzar tad-drittijiet tal-proprjeta intellettwali
(GU Edizzjoni Specjali bil-Malti, Kapitolu 17, Vol. 2, p. 32), filwaqt li, fdin il-kawza, il-Qorti
tal-Gustizzja hija mitluba tevalwa l-validita ta’ dispozizzjoni tar-Regolament Nru 1768/95, li hija
mizura ta’ applikazzjoni tar-Regolament Nru 2100/94 u li, hekk kif gie rrilevat fil-punt 35 ta’ din
is-sentenza, ghandha f'dan ir-rigward tkun konformi ma’ dan ir-regolament u, b'mod partikolari,
mal-Artikolu 94(2) tieghu. Minbarra dan, din id-direttiva tikkoncerna d-drittijiet ta’ propjeta
intellettwali kollha, u mhux biss id-drittijiet Komunitarji ta’ varjetajiet ta’ pjanti, u d-diversita
tal-hsara u ksur possibbli tad-drittijiet li hija tkopri hija wiesgha. Ghaldagstant, anki jekk
l-imsemmija direttiva tista’ skont il-kaz, tikkostitwixxi element ta’ kuntest rilevanti li ghandu
jittieched inkunsiderazzjoni ghall-finijiet tal-interpretazzjoni tar-Regolament Nru 2100/94,
ghandu madankollu jigi evitat li tinghata, taht kopertura ta’ interpretazzjoni kuntestwali ta’ dan
ir-regolament, portata lilu li ma tikkorrispondix mal-formulazzjoni tieghu u mal-iskop tieghu
fir-rigward tas-sistema ta’ drittijiet Komunitarji ta’ varjetajiet ta’ pjanti.

Hekk kif jirrizulta mill-punti 45 sa 49 ta’ din is-sentenza, sa fejn hija tistabbilixxi l-ammont
tal-kumpens dovut fir-rigward tat-tariffa tal-licenzja, tistabbilixxi prezunzjoni inkonfutabbli
fir-rigward tal-portata minima tad-dannu mgarrab mid-detentur u tillimita s-setgha
diskrezzjonali tal-qorti adita, id-dispozizzjoni kkontestata tmur kontra I-Artikolu 94(2)
tar-Regolament Nru 2100/94, kif interpretat mill-Qorti tal-Gustizzja. II-fatt, sostnut minn STV u
mill-Kummissjoni, li din id-dispozizzjoni tapplika biss fkaz ta’ ksur repetut u intenzjonali

tal-obbligu ta’ hlas tal-hlas xieraq derogatorju previst fir-raba’ in¢iz tal-Artikolu 14(3) ta’ dan
ir-regolament, ma huwiex ta’ natura li jbiddel din il-konkluzjoni. Ghalhekk, bl-adozzjoni
tad-dispozizzjoni kkontestata, il-Kummissjoni, fid-dawl tal-Artikolu 94(2) tar-Regolament
Nru 2100/94, marret lil hinn mil-limiti tas-setgha ta’ implimentazzjoni taghha.

Mill-kunsiderazzjonijiet prec¢edenti kollha jirrizulta li d-dispozizzjoni kkontestata hija invalida,
fir-rigward tal-ewwel sentenza tal-Artikolu 94(2) tar-Regolament Nru 2100/94, sa fejn tipprevedi,
fkaz ta’ ksur repetut u intenzjonali tal-obbligu li jithallas il-hlas xieraq derogatorju, dovut skont
ir-raba’ in¢iz tal-Artikolu 14(3) tar-Regolament Nru 2100/94, kumpens ghad-dannu subit
mid-detentur li jirrapprezenta tal-inqgas ammont fil-forma ta’ somma f'daqqa kkalkolat abbazi
tal-erba’ darbiet l-ammont medju migbur ghall-produzzjoni licenzjata ta’ materjal ta’
propagazzjoni ta’ varjetajiet protetti tal-ispeci vegetali kkoncernata fl-istess regjun.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mgqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (Ir-Raba’ Awla) taqta’ u tiddeciedi:

L-Artikolu 18(2) tar-Regolament tal-Kummissjoni (KE) Nru 1768/95 tal-24 ta’ Lulju 1995 li
jimplimenta regoli dwar l-ezenzjoni agrikola prevista fl-Artikolu 14(3) tar-Regolament
tal-Kunsill (KE) Nru 2100/94 dwar drittijiet Komunitarji rigward varjetajiet ta’ pjanti, kif

emendat bir-Regolament tal-Kummissjoni (KE) Nru 2605/98 tat-3 ta’ Dicembru 1998, huwa
invalidu.

Firem

